
Rezime/Abstract

Veliki dio teorijskih i empirijskih istraživanja o regionalnim ekonomskim integracijama bio je posvećen nalaženju odgovora
na pitanje: da li regionalne integracije doprinose liberalizaciji međunarodne trgovine, povećanju blagostanja svojih članica
i zemalja izvan njih. Ističući pozitivne efekte regionalnih ekonomskih integracija u Evropi, koje su u velikoj mjeri bile i
očekivane kada se govori o najrazvijenijim zemljama, u radu se ukazuje da su integracijski procesi, takođe, dali dobre
rezultate i kod zemalja centralne i istočne Evrope koje su prolazile tranzicijski proces prelaska iz socijalističkog u
kapitalističko društvo i tržišnu privredu. Bosna i Hercegovina zbog složene političke situacije zaostaje za zemljama
Zapadnog Balkana u procesu evropskih integracija, ali nema alternativu po pitanju pristupanja Evropskoj uniji, jer bi u
slučaju nepristupanja ostala potpuno izolirana i izgubila bi značajan dio svojih tržišta zbog neispunjavanja standarda i
nekonkurentnosti proizvoda u odnosu na proizvođače koji koriste pogodnosti zajedničkog ekonomskog prostora, što bi
dovelo do pada životnog standarda i siromaštva stanovnika. Nakon provedene analize, definisani su ključni izazovi u
procesu integracije i potvrđena je istraživačka hipoteza, odnosno da regionalne ekonomske integracije sistematski
profiliraju progresivan ekonomski razvoj Bosne i Hercegovine, gdje je uspostava političke stabilnosti glavni preduslov za
privredni razvoj i privlačenje investicija koje su neophodne za pokretanje privrede. Osim toga, pred Bosnom i
Hercegovinom je veliki posao usklađivanja zakonodavstva sa acquis communautaire, te borba protiv korupcije koja je u
samom vrhu izazova koji stoje pred Bosnom i Hercegovinom.

